
Անհապաղ տարածման համար
8 փետերվարի 2010 թ.
Երևան, ՀՀ - ս.թ. փետրվարի 9-ին, ժամը 19:30, Կոնգրես հյուրանոցի «Պիկասո» դահլիճում տեղի կունենա ընդունելություն, որը կեզրափակի Եվրասիա համագործակցություն հիմնադրամի և «Բաց հասարակության Վրաստան» հիմնադրամի համատեղ ջանքերով կազմակերպված հայ-վրացական ռազմավարական հանդիպումը: Ընդունելության ընթացքում կներկայացվեն քննարկման արդյունքները: Ընդունելությանը ներկա կգտնվեն Հայաստանի և Վրաստանի քաղաքացիական հասարակության մի շարք ներկայացուցիչներ, քաղաքագետներ, լրագրողներ:
Վերոհիշյալ ռազմավարական քննարկման նպատակն էր նպաստել հայ-վրացական քաղաքացիական հասարակության երկխոսության բարելավմանը և մշակել համատեղ գործողությունների ռազմավարություն: Խորհրդակցության արդյունքները հիմք կհանդիսանան ԵՀՀ կողմից նախատեսվող հայ-վրացական լայնամասշտաբ ծրագրի մշակման համար: Սույն քննարկումը հնարավոր էր դարձել ԱՄՆ Միջազգային զարգացման գործակալության շնորհիվ: 
«Երկու եղբայր ժողովուրդները անկախություն ստանալուց  հետո ընկել են ծանր կացության մեջ: Եթե նրանք միավորեն իրենց ուժերը, կկարողանան ավելի արագ կառուցել ժողովրդավարություն և վերացնել տարածաշրջանի հակամարտությունները: Մինչդեռ հայերն ու վրացիներն իրան լավ չեն ճանաչում, քիչ են ուսումնասիրում միմյանց մշակույթը նաև քիչ են համատեղ բիզնես ծրագրերը: Մենք հրավիրեցինք քաղաքացիական հասարակության ներկայացուցիչներին հանդիպման, որպեսզի մի համատեղ ծրագիր մշակենք և արագացում ու խորք հաղորդենք հայ-վրացական կապերին: Հուսով եմ այս միջոցառումը զարկ կտա հայ-վրացական քաղաքացիական կապերի նոր մակարդակի հասնելուն:», - ասում է ԵՀՀ տնօրեն Գևորգ Տեր-Գաբրիելյանը: 
«Կոնգրես» հյուրանոցի հասցեն է` ք. Երևան, Իտալական փողոց 1:

